Kaligtasan sa Pinagtatrabahuan upang Mabawasan ang Pagkalantad sa Virus at Paghahawaan 
Halimbawa ng Komunikasyon sa mga Tauhan tungkol sa Coronavirus (COVID-19)

Mahalaga ang inyong kaligtasan at kalusugan.  Habang patuloy ang pagsiklab ng coronavirus (COVID-19), dinagdagan din ng Estados Unidos ang kakayahan nito sa pagsusuri at mas maraming kaso ang matutuklasan ng mga opisyal sa buong bansa. Ang impormasyon na makukuha ngayon ay nagmumungkahi na karamihan sa mga kaso ng COVID-19 ay hindi malala.  Gayunpaman, mahalaga na isagawa natin ang wastong kaugalian sa pag-ubo at pagbahing: takpan ng tisyu ang iyong pag-ubo at pagbahing, pagkatapos ay itapon ang tisyu sa basurahan at maghugas ka ng mga kamay. Gamiting pantakip ang harapan ng iyong siko kung wala kang tisyu.  Hugasan o linisin ang iyong mga kamay nang madalas gamit ang sabon at tubig sa loob ng hindi bababa sa 20 segundo.  Iwasan ang paghawak sa iyong mga mata, ilong at bibig.  Tiyakin na malilinis at nadisimpekta ang mga bagay na palaging hinahawakan at mga ibabaw tulad ng mga doorknob, mga mesa at gripo ng humigit-kumulang araw-araw.  Ang pagpapanatili ng mga gawaing ito ay makakatulong na mabawasan ang potensyal ng pagkalat ng virus. Ang Centers for Disease Control and Prevention ay may malawakang mga gabay sa mga pamamaraang ito.
Panatilihin ang Pag-iingat sa Sarili 
Kung ikaw ay nasa trabaho at nagsimulang makaramdam ng pagkakasakit, ipaalam sa iyong superbisor.  Magtutulungan tayo upang matanggap mo ang pangangalaga na iyong kailangan.  Kung nasa bahay ka at nagdudusa dahil sa anumang sintomas na respiratoryo (ubo o hirap sa paghinga) o lagnat, kailangang ipaalam mo sa iyong pangunahing tagapag-aruga ng pangangalagang pangkalusugan. Oras na maging posible, ipaalam mo rin ang iyong superbisor upang malaman niya ito.  Manatili sa tahanan hanggang irekomenda ng iyong tagapag-aruga ng pangangalagang pangkalusugan na bumalik ka na sa trabaho.  Gayundin, manatili sa tahanan at ipaalam sa iyong superbisor kung nag-aalaga ka ng isang miyembro ng pamilya na may COVID-19 o mga sintomas na respiratoryo sa iyong tahanan. 
Pag-ingatan ang iyong kalusugan at gawin ang pinakamainam na magagawa upang maingatan din ang iyong sarili. Gawin ang pag-aalaga sa sarili sa pamamagitan ng pananatiling nakaugnay sa mga suporta ng lipunan, pagkakaroon ng sapat na pahinga, at paglalaan ng oras sa mga gawain ng pagbabalik sa dating kalusugan (ehersisyo, meditasyon, pagbabasa, mga gawain sa labas ng bahay).  Ang CDC ay nag-aalok ng gabay sa pamamahala ng pagkabalisa at stress sa panahong ito ng pagsiklab ng coronavirus. Maaari ding makatulong ang impormasyon na ibinabahagi dito sa papel ng tip sa mga kaugaliang pangkalusugan na makakatulong.  Ang layunin namin ay suportahan ka sa pag-aalaga mo ng iyong sarili gayundin ay bawasan ang mga pagkakataon ng pagkalat ng sakit sa iyong mga kasama sa trabaho, sa mga batang inaalagaan at sa kanilang mga pamilya.

